
TURISTIK FAOLIYATNING ATROF-MUHITGA TA’SIRI VA 
UNI HUQUQIY TARTIBGA SOLISH MASALALARI

Alloberdiyeva Durdona O‘ktamjon qizi,
Toshkent davlat yuridik universiteti 

tayanch doktoranti
ORCID: https://orcid.org/0009-0007-9077-3048

e-mail: durdonallaberdieva@gmail.com

Annotatsiya. Mazkur maqola turizm sohasining atrof-muhitga taʼsirini huquqiy jihatdan tartibga solish
hamda uning birlamchi va ikkilamchi ekologik oqibatlarini baholash masalalariga bagʻishlangan. Mavzuning
dolzarbligi shundaki, turizm jadal rivojlanishi bilan uning atrof-muhitga ta’siri ham ortib bormoqda. Bu esa
turistik faoliyatning atrof-muhitga ta’sirini baholash hamda uning ekologik oqibatlarini huquqiy jihatdan
tartibga solish uchun yechimlarni talab etmoqda. Tadqiqotda turizm faoliyati natijasida yuzaga keladigan
infratuzilmaviy, transport va rekreatsion bosimning tabiiy resurslar hamda muhofaza etiladigan tabiiy hududlarga
taʼsiri Oʻzbekiston Respublikasining ekologik qonunchiligi, muhofaza etiladigan tabiiy hududlar tizimi va xalqaro
standartlar asosida tahlil qilingan. Atrof-muhit va turizm o‘rtasidagi munosabatlarni o‘rganishda tahlil va
sintez, mantiqiy, tizimli hamda tarixiy yondashuv kabi umumilmiy metodlar, shuningdek, qiyosiy-huquqiy hamda 
formal-huquqiy metodlar qo‘llangan. Ekologik turizmni rivojlantirishning huquqiy asoslari, ushbu sohada
davlat siyosatining ustuvor yoʻnalishlari oʻrganilib, amaldagi qonunchilikda mavjud boʻlgan tizimli muammolar
aniqlangan. Ilgʻor xorijiy tajribani qiyosiy tahlil qilish asosida turizmni rivojlantirish hamda tabiiy boyliklarni
muhofaza qilish oʻrtasidagi optimal muvozanatni taʼminlovchi huquqiy mexanizmlarni takomillashtirish boʻyicha
amaliy taklif va tavsiyalar ishlab chiqilgan.

Kalit so‘zlar: turizm, atrof-muhit, ekologik ta’sir, barqaror turizm, ekologik qonunchilik, muhofaza etiladigan
tabiiy hududlar, tabiiy resurslar, ekologik muvozanat

ВОЗДЕЙСТВИЕ ТУРИСТИЧЕСКОЙ ДЕЯТЕЛЬНОСТИ НА ОКРУЖАЮЩУЮ СРЕДУ 
И ВОПРОСЫ ЕГО ПРАВОВОГО РЕГУЛИРОВАНИЯ

Аллобердиева Дурдона Уктамжон кизи,
базовый докторант Ташкентского 

государственного юридического университета

Аннотация. Настоящая статья посвящена вопросам правового регулирования воздействия 
туристической деятельности на окружающую среду, а также оценке её первичных и вторичных 
экологических последствий. Актуальность темы обусловлена тем, что по мере стремительного 
развития туризма усиливается и его воздействие на окружающую среду. Это, в свою очередь, требует 
выработки решений по оценке воздействия туристической деятельности на окружающую среду и 
правовому регулированию её экологических последствий. В исследовании на основе экологического 
законодательства Республики Узбекистан, системы особо охраняемых природных территорий и 
международных стандартов проанализировано влияние инфраструктурного развития, транспортной и 
рекреационной нагрузки, возникающих в результате туристической деятельности, на природные ресурсы 
и охраняемые природные территории. При изучении взаимосвязи между окружающей средой и туризмом 
применялись общенаучные методы анализа и синтеза, логический, системный и исторический подходы, 
а также сравнительно-правовой и формально-юридический методы. Исследованы правовые основы 

развития экологического туризма и приоритетные направления государственной политики в данной 
сфере, выявлены системные проблемы действующего законодательства. На основе сравнительного 
анализа передового зарубежного опыта разработаны практические предложения и рекомендации по 
совершенствованию правовых механизмов, обеспечивающих оптимальный баланс между развитием 
туризма и охраной природных богатств.

Ключевые слова: туризм, окружающая среда, экологическое воздействие, устойчивый туризм, 
экологическое законодательство, особо охраняемые природные территории, природные ресурсы, 
экологическое равновесие

THE IMPACT OF TOURISM ACTIVITY ON THE ENVIRONMENT 
AND ISSUES OF ITS LEGAL REGULATION

Alloberdieva Durdona Uktamjon kizi, 
Basic Doctoral Student at Tashkent State University of Law

Abstract. This article is dedicated to the legal regulation of the tourism sector’s environmental impact and the 
assessment of its primary and secondary environmental consequences. The relevance of the topic lies in the fact that 
with the rapid development of tourism, its impact on the environment is also increasing. This requires solutions 
for assessing the impact of tourism activities on the environment and the legal regulation of its environmental 
consequences. The study analyzes the impact of infrastructure, transport, and recreational pressure resulting 
from tourism activities on natural resources and protected natural areas based on the environmental legislation 
of the Republic of Uzbekistan, the system of protected natural areas, and international standards. In studying the 
relationship between the environment and tourism, general scienti�ic methods such as analysis and synthesis, 
logical, systemic, and historical approaches, as well as comparative-legal and formal-legal methods, were applied. 
The legal framework for the development of ecological tourism, the priorities of state policy in this area were 
studied, and systemic problems existing in current legislation were identi�ied. Based on a comparative analysis 
of advanced foreign experience, practical proposals and recommendations have been developed to improve legal 
mechanisms that ensure the optimal balance between tourism development and the protection of natural resources.

Keywords: tourism, environment, environmental impact, sustainable tourism, environmental legislation, 
protected natural areas, natural resources, ecological balance

Kirish
Turizm iqtisodiyotning muhim tarmoqlaridan 

biri sifatida so‘nggi yigirma yil davomida jadal 
sur’atlarda rivojlanib, uning global va milliy iqti-
sodiyotdagi o‘rni hamda ahamiyati tobora ortib 
bormoqda. Turizmning rivojlanishi ko‘plab omil-
lar bilan belgilanadi, ularning aksariyati esa mu-
ayyan hududning o‘ziga xos xususiyatlari bilan 
aniqlanadi. Shu ma’noda, turizmni rivojlantirish 
uchun muhim asos – ma’lum bir hudud ega bo‘l-
gan imkoniyatlar bo‘lib, ular asosan o‘sha hudud-
ning tabiiy boyliklari bilan belgilanadi. Shuning 
uchun keyingi vaqtda turistik salohiyatni rivoj-
lantirish ko‘p jihatdan tabiiy diqqatga sazovor 
joylar hamda tabiiy imkoniyatlarning hududiy 
xilma-xilligi bilan bog‘liqligi aniq bo‘lib qoldi. Bi-
roq turizmning jadal rivojlanishiga xos muhim 
jihatlardan biri – uning atrof-muhitga ta’siridir.
Turizmning atrof-muhitga munosabati nafaqat 
hududdagi tabiiy qadriyatlar va foydalar bilan, 
balki mamlakatning iqtisodiy rivojlanish darajasi, 

atrof-muhitni muhofaza qilish sohasida shakllan-
gan madaniy yondashuv, tabiiy boyliklar va re-
surslarga bo‘lgan munosabat, shuningdek, atrof-
muhit va tabiiy qadriyatlarni boshqarish hamda 
muhofaza qilish sohasidagi yetarli normativ-hu-
quqiy yechimlar (konstitutsiyaviy normalar, qo-
nunlar va qonunosti hujjatlar) bilan ham belgi-
lanadi. Shu sababli turizm atrof-muhitga, tabiiy 
qadriyatlarga, muhofaza etiladigan tabiiy boylik-
larga va ular tarkibidagi muhofaza etiladigan hu-
dudlarga qanday va qay darajada ta’sir ko‘rsatishi 
ko‘p jihatdan jamiyatning munosabatiga bog‘liq. 
Bu munosabat aniq belgilangan, yetarlicha qam-
rovli xalqaro standartlarga moslashtirilgan huqu-
qiy normalarda o‘z ifodasini topadi.

“Tabiatni muhofaza qilish to‘g‘risida”gi Qo-
nunning 2-moddasiga ko‘ra (Republic of  Uzbe-
kistan, 1992), tabiatni muhofaza qilinadigan ob-
yektlar quyidagilardan iborat bo‘lgan tabiiy re-
surslardir: yer, yerosti boyliklari, suv, oʻsimlik va 
hayvonot dunyosi, atmosfera havosi. “Muhofaza 

etiladigan tabiiy hududlar to‘g‘risida”gi Qonun-
ning 4-moddasiga ko‘ra esa, “Muhofaza etiladigan 
tabiiy hududlar – yerning va (yoki) suv kenglik-
larining (akvatoriyalarning) ustuvor ekologik, 
ilmiy, madaniy, estetik, rekreatsiya va sanitariya-
sogʻlomlashtirish ahamiyatiga molik boʻlgan, 
xoʻjalik maqsadidagi doimiy yoki vaqtincha foyda-
lanishdan toʻliq yoki qisman chiqarilgan uchastka-
laridir” (Republic of Uzbekistan, 2004). Shularni 
inobatga olgan holda, maqolada tegishli tushun-
chalarning mazmuniy ta’ri�i, shuningdek, O‘zbe-
kiston Respublikasida turizm, tabiiy boyliklar va 
muhofaza etiladigan hududlarning xususiyatlari 
hamda ahamiyatini o‘rganishdagi ilmiy yonda-
shuv qisqacha yoritildi. Asosiy e’tibor muhofaza 
etiladigan tabiiy boyliklarning eng muhim turi 
bo‘lgan muhofaza etiladigan hududlarga, shuning-
dek, turizmning atrof-muhitga ta’siriga qaratildi. 

Metodlar
Maqolada atrof-muhit va turizm o‘rtasidagi 

munosabatlarni o‘rganishda tahlil va sintez, man-
tiqiy, tizimli hamda tarixiy yondashuv kabi umu-
milmiy metodlardan foydalanildi. Shuningdek, qi-
yosiy-huquqiy va formal-huquqiy metodlar kabi 
maxsus huquqiy usullar ham qo‘llandi.

Natijalar
Atrof-muhit insonning yashashi, dam olishi va 

boshqa ijtimoiy-iqtisodiy faoliyat turlarini amal-
ga oshirishi uchun zarur bo‘lgan tabiiy hamda 
antropogen omillar yig‘indisidan iborat. Turizm 
jadal rivojlanishi natijasida tabiiy hududlar, mil-
liy bog‘lar va boshqa rekreatsion resurslardan 
foydalanish ko‘lami kengayib bormoqda. Bu esa 
turistik faoliyatning atrof-muhitga ta’sirini baho-
lash hamda uning ekologik oqibatlarini huquqiy 
jihatdan tartibga solish masalalarining dolzarbli-
gini oshirmoqda. Shu nuqtayi nazardan, qulay at-
rof-muhitga bo‘lgan huquq O‘zbekiston Respubli-
kasi Konstitutsiyasining 49-moddasida (Republic 
of Uzbekistan, 2023) mustahkamlangan bo‘lib, 
ushbu qoida turizm sohasida ekologik xavfsizlikni 
ta’minlashning konstitutsiyaviy asosi sifatida xiz-
mat qiladi.

Atrof-muhitni asrash va muhofaza qilish za-
monaviy jamiyat uchun muhim talabdir. Atrof-
muhit barqaror rivojlanishning asosiy ustunla-
ridan biridir. Shu nuqtayi nazardan, serbiyalik 
olim Jovašević (2017) ta’kidlaganidek: “Ekologik 
tamoyillar barqaror rivojlanishning asosiy prin-
siplari qatoriga kiradi, ayniqsa, muayyan hudud-

ni barqaror rivojlantirishda muhim bo‘lib, avvalo, 
manzilning tabiiy xilma-xilligini hurmat qilishni 
nazarda tutadi”. Sand (2009) esa: “To‘siqsiz iq-
tisodiy o‘sish va rivojlanish bilan atrof-muhitni 
saqlash va muhofaza qilish o‘rtasida optimal mu-
vozanatni topish oson vazifa emas”, – deydi.

Ekologiya sohasidagi ko‘plab olimlar �ikriga 
ko‘ra, atrof-muhit va uning tarkibiy qismlarini if-
loslantiruvchi manbalar tabiiy va sun’iy (antropo-
gen) bo‘lishi mumkin. Tabiiy manbalar – “...inson 
irodasidan tashqari biosferada sodir bo‘ladigan 
barcha jarayonlar (vulqonlar, zilzilalar, kosmik 
chang). Sun’iy (antropogen) manbalar esa inson 
faoliyatining mahsulidir (foydali qazilmalarni qa-
zib olish va qayta ishlash, issiqlik va atom elektr 
stansiyalari, qishloq xo‘jaligi, sanoat, transp ort, 
turizm va boshqalar)” (Dordević, 2018, p. 466). 

Shuni ta’kidlash kerakki, atrof-muhitga tahdid 
soluvchi omillar ko‘rsatkichlari ijtimoiy sabablar 
tabiiy sabablarga qaraganda ustun ekanini va uni 
muhofaza qilish hamda yaxshilash tizimini tashkil 
etish tahdid sabablarini tushunishga bog‘liqligini 
aniqlash imkonini beradi. Bu turizm va atrof-mu-
hit o‘rtasida muhim o‘zaro bog‘liqlik mavjudligini 
ko‘rsatadi. Ayniqsa, turizmning turli ekologik ta’-
sirlari alohida e’tiborga loyiq. Ma’lum bir hudud-
da turistik salohiyat puxta rejalashtirilsa va atrof-
muhitga ta’siri chuqur tahlil qilinsa, u tabiiy qad-
riyatlar, muhofaza etiladigan tabiiy boyliklar va 
hududlarga zararli ta’sir ko‘rsatmaydi (yoki kam 
darajada ko‘rsatadi). 

Turizmning atrof-muhitga birlamchi va ikki-
lamchi ta’sirlarini tahlil qilishdan oldin turizm-
ning iqtisodiy tarmoq sifatidagi muhim tushun-
chalari va xususiyatlarini ko‘rib chiqsak. Turizm-
ni tushunchaviy ta’ri�lashdagi asosiy yondashuv 
shundan iboratki, bu iqtisodiy tarmoq mohiya-
tan turist xizmatlaridan foydalanuvchilarning 
ixtiyoriy harakati (migratsiyasi) bo‘lib, ularning 
motivlari, ehtiyojlari va intilishlari turizm turi 
yoki shaklini belgilaydi. Shunday qilib, “Turizm – 
turistlarning ma’lum joy  larga tashri�i qancha da-
vom etishidan qat’i nazar, shu davr davomida 
amalga oshiradigan barcha faoliyatlaridir” (Ca-
milleri, 2018, p. 4). 

Muhokama
O‘zbekiston Respublikasining “Turizm 

to‘g‘risida”gi Qonuni 3-moddasiga (Republic 
of Uzbekistan, 2019) ko‘ra, turizm – “Jismoniy 
shaxsning vaqtincha boʻlish mamlakatidagi (jo-

yidagi) manbalardan daromad olish bilan bogʻliq 
boʻlgan faoliyat bilan shugʻullanmagan holda doi-
miy yashash joyidan joʻnab ketishi (sayohat qili-
shi)”, –  deb ta’ri�lanadi.

Boshqa bir guruh olimlar esa: “Turizmni ri-
vojlantirish jarayonida rejalashtirish asosiy vo-
sita bo‘lib, u turizmning iqtisodiy foydasini oshi-
radi va salbiy ta’sirlarni kamaytiradi”, – deya 
ta’ri� laydilar (Rahma�itria et al., 2020). Shuning-
dek, turizmni rivojlantirish sohasi, albatta, bar-
qaror rivojlanish konsepsiyasini o‘z ichiga oladi, 
bu esa zamonaviy rivojlanish konsepsiyasi bo‘lib, 
“hozirgi va kelajak avlodlarning ijtimoiy, iqtisodiy 
va ekologik manfaatlarini uyg‘unlashtiradi” (Uni-
ted Nations, 1987). Zamonaviy turizm shakllari-
ning uzluksiz rivojlanishi “... atrof-muhit, mehnat 
va dam olish o‘rtasida yangi munosabatlarni, ay-
niqsa, qishloq hududlarining barqarorligi nuqtayi 
nazaridan shakllantirishi mumkin, – deydi Lane 
(1994). – Bir tomondan, turizm qishloq hududlari 
rivojiga katta ta’sir ko‘rsatsa, ikkinchi tomondan, 
kurort, mehmonxonalar va restoranlar uchun 
muhim xomashyo bo‘lgan qishloq xo‘jaligi mah-
sulotlari bozori shakllanishida ham turizmning 
ahamiyati katta”. Qishloq turizmining barqaror 
rivojlanishi iqtisodiy jihatdan asoslangan bo‘lishi 
bilan birga, turistik manzilning tabiiy, ijtimoiy va 
madaniy xususiyatlarini saqlab qolishga ham xiz-
mat qilishi kerak. 

Tabiatni muhofaza qilish xalqaro ittifoqi 
(IUCN) muhofaza etiladigan hududlarning asosiy 
toifalarini quyidagicha belgilagan (Dudley, 2008):

I toifa (Ia va Ib) – Qat’iy qo‘riqxona / yovvoyi 
tabiat hududi

– Asosan ilmiy maqsadlar yoki yovvoyi tabi-
atni muhofaza qilish uchun boshqariladi.

II toifa – Milliy bog‘
– Asosan ekotizimlarni muhofaza qilish va 

rekreatsiya uchun boshqariladi.
III toifa – Tabiiy yodgorlik
– Maxsus tabiiy qadriyatlarni muhofaza qilish 

uchun boshqariladi.
IV toifa – Turlar yoki yashash muhitini bosh-

qarish hududi
– Boshqaruv aralashuvi orqali muhofaza qili-

nadi.
V toifa – Muhofaza etiladigan quruqlik yoki 

dengiz landshafti
– Asosan landshaftni saqlash maqsadida 

boshqariladi.

VI toifa – Tabiiy resurslardan barqaror foyda-
lanish hududi

– Tabiiy ekotizimlardan barqaror foydalanish 
uchun boshqariladi. 

“Muhofaza etiladigan tabiiy hududlar 
to‘g‘risida”gi Qonunning 5-moddasiga ko‘ra, mu-
hofaza etiladigan hududlar yetti turga bo‘linadi: 
davlat qoʻriqxonalari, majmua (landshaft) buyurt-
ma qoʻriqxonalari, tabiat bogʻlari, davlat tabiat 
yodgorliklari, ayrim tabiiy obyektlar va majmua-
larni saqlab qolish, takror koʻpaytirish va tiklash 
uchun moʻljallangan hududlar, muhofaza etiladi-
gan landshaftlar, ayrim tabiiy resurslarni bosh-
qarish uchun moʻljallangan hududlar (Republic of 
Uzbekistan, 2004).

Turizm va atrof-muhit o‘rtasidagi o‘zaro bog‘-
liqlik zamonaviy turizm nazariyasining eng mu-
him masalalaridan biri hisoblanadi. Turizm faoli-
yati, ayniqsa, muhofaza etiladigan tabiiy hudud-
lar, milliy bog‘lar va noyob landshaftlarga tayan-
gan holda rivojlanadi. Shu sababli turizm rivojla-
nishi bilan atrof-muhit holati o‘rtasida uzviy va 
ikki tomonlama munosabat mavjud. Bir tomon-
dan, turizm tabiiy hududlarni iqtisodiy jihatdan 
qadrlashga, ularni saqlash va muhofaza qilishga 
rag‘bat yaratadi. Ikkinchi tomondan esa noto‘g‘ri 
rejalashtirilgan yoki nazoratsiz turizm faoliyati 
ekotizimlar barqarorligiga jiddiy zarar yetkazishi 
mumkin.

Nemis turizm va ekologiya olimlari ham bu 
masalaga katta e’tibor qaratgan. Masalan, 
H. Schemel turizm faoliyati ekologik jihatdan 
to‘g‘ri rejalashtirilmasa, u muhofaza etiladigan 
hududlarning tabiiy tizimlariga zarar yetkazishini 
ta’kidlaydi (Schemel et al., 1992). Uning �ikricha, 
turizmni rivojlantirish tabiatni muhofaza qilish 
maqsadlari bilan uyg‘un holda olib borilishi ke-
rak. J. Schmude esa turizm hududiy rivojlanish 
vositasi bo‘lishi mumkinligini, biroq u rejalashti-
rilmagan holatda ekologik muvozanatni buzishi 
va tabiiy resurslarning yemirilishiga olib kelishini 
qayd etadi (Schmude & Namberger, 2010). 

Turizmning atrof-muhitga ta’siri odatda ikki 
asosiy turga bo‘linadi: birlamchi (to‘g‘ridan to‘g‘-
ri) va ikkilamchi (bilvosita) ta’sirlar. Birlamchi 
ta’sirlar turizm infratuzilmasi qurilishi, transport 
harakati, mehmonxona va dam olish maskanlari 
faoliyati natijasida yuzaga keladi. Ikkilamchi ta’-
sirlar esa tabiiy resurslardan ortiqcha foydala-
nish, chiqindilar hajmining ortishi, biologik xilma-

xillikning kamayishi kabi jarayonlar orqali namo-
yon bo‘ladi.

Butunjahon turizm tashkiloti va BMT Taraq-
qiyot dasturi (BMTTD) ma’lumotlariga ko‘ra, 
turizmning ekologik ta’siri quyidagi asosiy yo‘-
nalishlarda namoyon bo‘ladi (World Tourism Or-
ganization, 2005; World Tourism Organization, & 
United Nations Development Programme, 2017):

– tabiiy resurslardan haddan tashqari foyda-
lanish;

– atmosfera, suv va tuproqning i�loslanishi;
– biologik xilma-xillikning kamayishi;
– landshaftlarning buzilishi;
– chiqindilar va kanalizatsiya muammolari.
Butunjahon turizm tashkiloti hisobotlarida 

ta’kidlanishicha, turizm infratuzilmasining na-
zoratsiz kengayishi ko‘pincha qirg‘oq hududlari, 
tog‘li landshaftlar va cho‘l hududlarining ekologik 
muvozanatini buzadi (World Tourism Organizati-
on, 2005).

Ekolog olim R. Buckley (2012) turizmni “tabi-
iy hududlar uchun ikki tomonlama jarayon” deb 
ta’ri�laydi. Uning �ikricha, turizm bir tomondan 
tabiiy hududlarni iqtisodiy qiymatga ega resurs-
ga aylantirsa, ikkinchi tomondan, noto‘g‘ri bosh-
qarilganda ularni degradatsiyaga olib kelishi 
mumkin.

Shuningdek, Metison va Uoll turizmning eko-
logik ta’sirini resurslarga bosim, chiqindilar va if-
loslanish, ekotizimlarning buzilishi kabi uch aso-
siy guruhga ajratadi (Mathieson & Wall, 2003). 
Ularning ta’kidlashicha, turizmning salbiy ta’siri 
asosan rejalashtirish yetishmasligi, tashrif buyu-
ruvchilar sonining nazoratsiz o‘sishi va huquqiy 
mexanizmlarning sustligidandir. 

Turizmning atrof-muhitga ta’sirini kamay-
tirish ko‘p jihatdan davlatning ekologik siyosati 
va huquqiy mexanizmlariga bog‘liq. Bizningcha, 
huquqiy tartibga solish quyidagi: ekologik stan-
dartlarni belgilash, muhofaza etiladigan hudud-
larda faoliyatni cheklash, ekologik ekspertiza va 
monitoring, turizm infratuzilmasini rejalashtirish, 
tabiiy resurslardan foydalanish tartibini belgilash 
kabi asosiy yo‘nalishlarni o‘z ichiga oladi. Huquq-
shunos olim P. Sands (2009) ekologiya huquqini 
“inson faoliyatining tabiatga ta’sirini cheklash va 
resurslardan oqilona foydalanishni ta’minlovchi 
normalar tizimi” deb ta’ri�laydi. Uning �ikricha, 
turizm sohasidagi huquqiy tartibga solish barqa-
ror rivojlanish konsepsiyasiga asoslanishi zarur. 

Hunter va Green esa turizmni huquqiy tartibga 
solishda iqtisodiy manfaatlarni, ekologik muhofa-
zani ustuvor qo‘yuvchi va barqaror muvozanatni 
ta’minlovchi integratsiyalashgan yondashuvni 
ko‘rsatadi (Hunter & Green, 1995). 

Turizm va atrof-muhitni muhofaza qilish ma-
salalari xalqaro huquqiy hujjatlarda ham keng 
yoritilgan. Masalan, 1992-yilgi Rio-de-Janeyro 
deklaratsiyasi (United Nations, 1992) barqaror 
rivojlanish tamoyillarini belgilab, iqtisodiy fao-
liyat atrof-muhit muhofazasi bilan uyg‘u n holda 
olib borilishi lozimligini ta’kidlaydi. Butunjahon 
turizm etik kodeksi esa turizm faoliyatida ekolo-
gik mas’uliyatni asosiy prinsip sifatida belgilaydi 
(World Tourism Organization, 2005). Ushbu ko-
deksda tabiiy resurslardan oqilona foydalanish, 
biologik xilma-xillikni saqlash, mahalliy aholi 
manfaatlarini himoya qilish kabi tamoyillar alohi-
da ko‘rsatib o‘tilgan.

Ekologiya sohasidagi taniqli olim Herman 
Deyli barqaror rivojlanishni “tabiiy kapitalni saq-
lab qolgan holda iqtisodiy faoliyat yuritish” deb 
izohlaydi (Daly, 2000). Uning �ikricha, turizm 
aynan shu model asosida rivojlantirilishi kerak. 
Demak, muhofaza etiladigan tabiiy hududlarda 
turizmni rivojlantirish alohida huquqiy yonda-
shuvni talab qiladi. Chunki bunday hududlarning 
asosiy vazifasi – tabiiy resurslarni saqlashdir.

Xulosa
O‘rganilgan ilmiy manbalar shuni ko‘rsata-

diki, turizmning atrof-muhitga ta’siri asosan re-
surslardan ortiqcha foydalanish, chiqindilar va 
i�loslanishning ortishi, biologik xilma-xillikning 
kamayishi hamda landshaftlarning o‘zgarishi kabi 
yo‘nalishlarda namoyon bo‘ladi. Bu jarayonlar 
ko‘pincha turizm infratuzilmasining nazoratsiz 
kengayishi, tashrif buyuruvchilar sonining reja-
lashtirilmagan o‘sishi va huquqiy mexanizmlar-
ning yetarli darajada ishlamasligi bilan bog‘liq. 
Shuning uchun turizm faoliyatini samarali bosh-
qarish va ekologik salbiy ta’sirlarni kamaytirish 
davlatning aniq huquqiy siyosati va tartibga so-
lish tizimiga bog‘liqdir.

Xalqaro huquqiy hujjatlar, jumladan, Rio-
de-Janeyro deklaratsiyasi va Butunjahon turizm 
etik kodeksi turizmni barqaror rivojlantirishning 
asosiy tamoyillarini belgilab, iqtisodiy faoliyatni 
atrof-muhitni muhofaza qilish talablari bilan uy-
g‘un holda olib borish zarurligini ko‘rsatadi. Ush-
bu hujjatlar turizm sohasida ekologik mas’uliyat, 

tabiiy resurslardan oqilona foydalanish, biologik 
xilma-xillikni saqlash va mahalliy aholi manfaat-
larini himoya qilish kabi prinsiplarni mustahkam-
laydi. Bu tamoyillar milliy qonunchilikni takomil-
lashtirish va turizmni ekologik jihatdan tartibga 
solishda muhim nazariy va huquqiy asos bo‘lib 
xizmat qiladi.

O‘zbekiston Respublikasining amaldagi eko-
logik va turizmga oid qonunchiligi ham turizmni 
barqaror rivojlantirish, muhofaza etiladigan hu-
dudlarni saqlash va tabiiy resurslardan oqilona 
foydalanishni ta’minlashga qaratilgan. Biroq tu-
rizm sohasining jadal rivojlanishi sharoitida hu-
quqiy mexanizmlarni yanada takomillashtirish, 
ekologik ekspertiza va monitoring tizimlarini ku-

chaytirish, muhofaza etiladigan hududlarda tu-
rizm faoliyatini aniq tartibga solish zarurati saq-
lanib qolmoqda.

Demak, turizmning atrof-muhitga ta’sirini 
huquqiy jihatdan tartibga solish barqaror rivoj-
lanishning muhim shartlaridan biri hisoblanadi. 
Turizmni rivojlantirish jarayonida iqtisodiy man-
faatlar va ekologik muhofaza o‘rtasida muvoza-
natni ta’minlash, xalqaro standartlarni milliy qo-
nunchilikka integratsiya qilish hamda muhofaza 
etiladigan hududlarda turizmni ilmiy asoslangan 
boshqaruv tizimiga o‘tkazish zarur. Faqat shun-
dagina turizm tabiiy resurslarni saqlagan holda ij-
timoiy-iqtisodiy rivojlanishning barqaror omiliga 
aylanishi mumkin.

